
«2016 թվականի նոյեմբերի 21-ին Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի ու «Վեոլիա Ջուր» փակ բաժնետիրական ընկերության միջև կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրում փոփոխություններ և լրացումներ կատարելու մասին 
համաձայնագրի նախագծին հավանություն տալու մասին» ՀՀ կառավարության որոշման նախագծի
վերաբերյալ շահագրգիռ մարմինների կողմից ներկայացրած
 առաջարկությունների և դիտողությունների վերաբերյալ 

	Նախագծի նախնական տարբերակների վերաբերյալ ՀՀ ֆինանսների նախարարության կողմից ներկայացվել էին դիտարկումներ, որոնց մի մասը ընդունվել է և ներառվել սույն հանձնարարականով ներկայացված՝ Նախագծի լրամշակված տարբերակում: Միաժամանակ, ներկայացված դիտարկումներից որոշները չեն ընդունվել և չեն ներառվել, ուստի վերջիններս նույնպես ներկայացնում ենք ստորև.
Նախագծի 2-րդ կետով արձանագրվում է Վարձատուի կողմից N 8 համաձայնագրով ստանձնած պարտավորությունների չկատարման փաստը և փոխզիջման գնալու համաձայնության հիմքով՝ առաջարկվում է Վարձակալի կողմից չվճարված վարձավճարի գումարը նվազեցնել Նախագծին կից Աղյուսակ 2-ում ներկայացված հաշվարկ-հիմնավորմամբ ներկայացված արժեքի չափով: Հաշվարկի հետ կապված անհրաժեշտ ենք համարում նշել, որ նախորդ աշխատանքային քննարկումների արդյունքներով ձեռք է բերվել պայմանավորվածություն, որ ավելի տրամաբանական է նվազեցման ենթակա գումարում չընդգրկել այն ակտիվների գծով կատարված կամ կատարման ենթակա աշխատանքների արժեքները, որոնք շահութաբեր չեն, այսինքն՝ իրենց կառուցման նպատակը ոչ թե շահույթի ապահովումն է «Վեոլիա Ջուր» ՓԲԸ-ի համար, այլ դրանք նախատեսված են ջրի որակի բարելավման համար: Սակայն վերջիններս նույնպես ներառվել են նվազեցման ենթակա գումարի մեջ, ուստի առաջարկում ենք Նախագծում  դրանք չներառել համապատասխան հաշվարկում:






Նախագծի 3-րդ կետում նշվում է, որ Վարձակալության պայմանագրով նախատեսված ՀՀ պետական բյուջե վճարման ենթակա գումարից պակաս վճարած 929,846.9 հազար դրամի (561,837.5 հազար դրամ+368,009.4 հազար դրամ) վճարումը Նախագծով մինչև 2027թ.-ի դեկտեմբերի 1-ը հետաձգելու առաջարկությունը պայմանավորված է 01.04.2025թ. դրությամբ (առանց 2025թ.-ի մարտ ամսվա հասույթի) Վարձակալի մոտ կուտակված ՀՀ պետական բյուջեից ֆինանսավորվող կազմակերպություններից շուրջ 345,527.1 հազար դրամի և ՀՀ համայնքային բյուջեներից ֆինանսավորվող կազմակերպություններից շուրջ 584,319.8 հազար դրամի (ընդամենը 929,846.9 հազ. դրամ) պարտքերի չվճարմամբ: 
Այս կապակցությամբ նշել էինք, որ քննարկման անհրաժեշտություն ունի ՀՀ համայնքների բյուջեներից ֆինանսավորվող կազմակերպությունների շուրջ 584,319.8 հազ. դրամ պարտքը որպես պետության պարտավորություն ձևակերպելու ու շուրջ 3 տարի (մինչև 2027թ-ի դեկտեմբերի 1-ը) պլանավորված եկամուտներ չստանալու հիմնավորումները, ինչի վերաբերյալ Նախագծի Ամփոփաթերթում անդրադարձ կատարված չէ: Հետևաբար, մեկ անգամ ևս առաջարկում ենք քննարկել ներկայացված առաջարկությունը և վերջինիս վերաբերյալ դիրքորոշումն արտացոլել Ամփոփաթերթում:
Միաժամանակ, 2021-2028 թվականների ջրային կոմիտեի պետական ձեռնարկությունների և գույքի վարձակալությունից և օգտագործումից վարձավճարների ծրագրված և փաստացի ցուցանիշների վերաբերյալ տեղեկատվությունը ներկայացվում է ստորև․
	
	
	
	 
մլն դրամ 

	 
	Պլան
	Փաստ
	Տարբերություն

	2021թ.
	731.0
	731.0
	0.0

	2022թ.
	3,826.8
	3,197.2
	629.6

	2023թ.
	3,751.1
	2,724.5
	1,026.6

	2024թ.
	4,473.5
	47.4
	4,426.1

	2025թ.*
	4,672.5
	9.0
	4,663.5

	2026թ.
	7,174.4
	
	

	2027թ.
	9,154.2
	
	

	2028թ.
	8,862.8
	
	

	* 3 ամսվա փաստացի ցուցանիշ

	


	Համաձայն տեղեկատվության և Նախագծի՝ վարձավճարների մասով 2022թ. պլանավորված 3,826,800.0 հազ. դրամի դիմաց հավաքագրվել է 3,197,188.7 հազ. դրամ եկամուտ։ Չմարված 629,611.3 հազ. դրամ պարտավորությունից 561,837.5 հազ. դրամի վճարումը Նախագծով առաջարկվում է տեղափոխել 2027թ., որի արդյունքում մնում է ՀՀ պետական բյուջե չվճարված 67,773.8 հազ. դրամ գումար: 2024թ. պլանավորված 4,473,500.0 հազ. դրամի դիմաց մուտքերը կազմել են 47,399.5 հազ. դրամ։ Նախագծով առաջարկվում է չմարված 4,426,100.6 հազ. դրամից 3,473,738.6 հազ. դրամ նվազեցնել՝ ուղղելով կապիտալ ներդրումներին, իսկ 368,009.4 հազ. դրամի վճարումը տեղափոխել 2027թ., որի արդյունքում մնում է ՀՀ պետական բյուջե չվճարված 584,352.6 հազ. դրամ գումար (ընդամենը՝ 67,773.8+584,352.6=652,126.4 հազ. դրամ)։ 
	Հետևաբար պարզաբանման կարիք ունի վերոնշյալ 652,126.4 հազ. դրամի ՀՀ պետական բյուջե չվճարված գումարների հետագա ընթացքի կարգավորումը։
[bookmark: _Ref444870627]Նախագծի 5-րդ կետով առաջարկվում է Վարձակալության պայմանագրի Ընդհանուր Պայմանների Հավելված 2-ի 4-րդ կետի 3-րդ ենթակետով սահմանված 2-1 աղյուսակը շարադրել նոր խմբագրությամբ՝ արտացոլելով Նախագծով առաջարկվող փոփոխությունների ներառումը: Կետի մասով անհրաժեշտ ենք համարում նշել, որ Վարձակալության պայմանագրի Ընդհանուր Պայմանների Հավելված 2-ի 4-րդ կետի 4-րդ ենթակետով սահմանվում է, որ Վարձակալության պայմանագրի ողջ Ժամկետի ընթացքում ՊԿԱԾ-ի համաձայն իրականացված կապիտալ աշխատանքների ընդհանուր գումարը պետք է կազմի առնվազն 37,5 մլրդ ՀՀ դրամ: Հաշվի առնելով, որ Նախագծով առաջարկվող խմբագրությամբ փոփոխության է ենթարկվում նաև ՊԿԱԾ-ի ընդհանուր գումարը, ուստի անհրաժեշտ է փոփոխություն կատարել նաև նշված կարգավորման մեջ:
Միաժամանակ, առաջարկում ենք շարադրվող աղյուսակի անվանումը համապատասխանեցնել Վարձակալության պայմանագրով սահմանված անվանմանը. «Աղյուսակ 2-1: ՊԿԱԾ տարեկան նվազագույն չափաքանակները»: Բացի այդ, Նախագծի հավելված N 2-ով շարադրվող աղյուսակում 4-րդ սյունակի վերնագիրը նշվում է որպես «Փոփոխություն ըստ Համաձայնագրի»: Նախագծով առաջարկվող փոփոխությունները ինկորպորացնելուց հետո անհասկանալի է լինելու, թե ինչ «Համաձայնագրի» մասին է խոսքը: Ըստ առկա տվյալների՝ փաստացի այն ներառում է իր մեջ մինչ այդ կնքված համաձայնագրերից բխող փոփոխությունները: Ուստի առաջարկում ենք սյունակի անվանումը ձևակերպել այնպես, որ տարընթերցումների առիթ չլինի՝ մասնավորապես նշելով Համաձայնագրի/գրերի համարը։
Նախագծի 5-րդ կետով առաջարկվում է նաև, որ 840,718,472.6 ՀՀ դրամ համամասնորեն ավելացվի 2025-2026թթ. համար Վարձակալության պայմանագրի Ընդհանուր Պայմանների Հավելված 2-ի 4-րդ եկտով սահմանված պարտադիր կապիտալ ներդրումներին, սակայն Նախագծի Հավելված N 2-ով շարադրվող աղյուսակի տվյալներից փաստացի ստացվում է, որ այդ գումարը համամասնորեն բաշխվում է ոչ թե 2025-2026թթ.-ի վրա, այլ 2026-2027թթ.-ի վրա, ուստի առաջարկում ենք փոփոխել՝ համապատասխանեցնելով դրույթները:
Նախագծի 6-րդ կետով առաջարկվում է Անկախ Տեխնիկական Աուդիտորի ներգրավումը իրականացնել ավելի արդյունավետ եղանակով. վերջինիս վարձումը իրականացնել Վարձատուի կողմից՝ բաց մրցույթի անցկացմամբ, վարձատրումը իրականացնել Վարձատուի միջոցներով, միաժամանակ նախատեսել, որ սահմանված վճարին համարժեք Վարձակալը կավելացնի հաջորդ տարվա համար Վարձակալության պայմանագրով սահմանված ՊԿԱԾ ներդրումների գումարին: Հաշվի առնելով, որ Նախագծով փոփոխության է ենթարկվում և շարադրվում ՊԿԱԾ տարեկան նվազագույն չափաքանակներին վերաբերող աղյուսակը (Վարձակալության պայմանագրի Ընդհանուր Պայմանների Հավելված 2-ի 4-րդ կետ), որը այս փուլում չի կարող թվային արտահայտությամբ ներառել նաև տեխնիկական աուդիտորական կազմակերպության ծառայությունների ձեռքբերման համար սահմանվող և վճարվող գումարները, ուստի, կարծում ենք, որ նպատակահարմար է նշվածի մասով համապատասխան կետ ավելացնել Վարձակալության պայմանագրի Ընդհանուր Պայմանների Հավելված 2-ի 4-րդ կետում:
Հաշվի առնելով, որ տեխնիկական աուդիտորական կազմակերպության ծառայությունների ձեռքբերման համար կատարվող վճարները իրենց բնույթով չեն հանդիսանում կապիտալ բնույթի ծախս, ապա անհասկանալի է, թե ինչու դրա դիմաց կատարվող վճարները ներառվում են ՊԿԱԾ-ի մեջ, ինչի մասին նաև վկայում է այն փաստը, որ մինչ այժմ նման ծախսերը ՊԿԱԾ-ում չեն ներառվել: Ուստի անհրաժեշտ է ներկայացնել լրացուցիչ հիմնավորումներ:
Առաջարկում ենք Նախագծի 6-րդ կետում հղում կատարելիս նույնպես նշել «Վարձակալության պայմանագրի Ընդհանուր Պայմանների Հավելված 2-ի 4-րդ կետով ...»: Բացի այդ, Նախագծի որոշ կետերում նշվում է «ՎՊ», «ՎՊ ԸՊ», որոնց մասով առաջարկում ենք այն ներկայացնել բացված տեսքով՝ ապահովելով միանման տրամաբանությունը Նախագծի ամբողջ տեսքտի համար: 
	





Չի ընդունվում։ Վարձակալը շարունակում է մնալ այն դիրքորոշմանը, որ սույն համաձայնագրի 2-րդ կետով սահմանված վարձավճարից նվազեցման ենթակա գումարում անհրաժեշտ է ընդգրկել նաև Համաձայնագիր 8-ով նախատաեսված աշխատանքներից ոչ շահութաբեր ակտիվների գծով կատարված կամ կատարման ենթակա աշխատանքները՝ միայն նախահաշվային արժեքների չափով։ Միաժամանակ տեղեկացնում ենք, որ հաշվարկում դրանց ներառման պարագայում Ջրային կոմիտեի պարտավորությունների  շրջանակներից դուրս է գալիս այդ աշխատանքների կատարման պարտավորությունները։



Չի ընդունվել։ Նախագծում համապատասխան դրույթն ավելացվել է աշխատանքային քննարկումների արդյունքների հիման վրա։ Միաժամանակ հաշվի է առնվել այն հանգամանքը, որ տվյալ պարտքերի մասով ընթանում են գործընթացներ, այդ թվում դատական։ Վարձակալը պարտավորվում է անկախ գործընթացների արդյունքներից Նախագծի 3-րդ կետով սահմանված գումարները վճարել մինչև նույն կետով սահմանված ժամկետները։








Ներկայացվում է համապատասխան պարզաբանում։
2022 թվականի ընթացքում փաստացի 629,6 մլն դրամ պարտքից 2023-2025 թվականների ընթացքում մաս առ մաս կատարված վճարումները նվազեցվել են 2022 թվականի պարտքերից՝ 67773.9 հազար դրամ գումարի չափով, որի արդյունքում 2022 թվականի հունիսի 1-ի դրությամբ փաստացի ընկերության պարտքը կազմում է 561,837.6 հազար դրամ։ Հետևաբար 2023 թվականին տարբերությունը կազմում է 1,038 մլն, իսկ 2024 թվականին՝ 4,473,5 մլն ՀՀ դրամ։ 






Ընդունվել է։ Կատարվել են համապատասխան փոփոխություններ։














 











Ներկայացում է համապատասխան պարզաբանում։ Նախկին կարգավորումներով տեխնիկական աուդիտորի ծառայությունների վարձավճարը վճարում էր Վարձակալը։ Սույն համաձայնագրով նախատեսվում է, որ տեխնիկական աուդիտորի ծառայությունները ձեռք կբերվի և կվճարվի Վարձատու կողմից՝ առանց Վարձակալի հետ համաձայնությունների։ Հետևաբար ձեռք  է բերվել պայմանավորվածություն, որ Վարձատուի կողմից կատարվելից վճարման դիմաց Վարձակալը կիրականացնի լրացուցիչ ՊԿԱԾ աշխատանքներ։





Ընդունվել է։ Կատարվել է համապատասխան փոփոխություններ։




	
                                 2․ Պետական եկամուտների կոմիտե

	19.06.2025թ․

	
	N 01/3-3/39207-2025 

	«2016 թվականի նոյեմբերի 21-ին Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի ու «Վեոլիա Ջուր» փակ բաժնետիրական ընկերության միջև կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրում փոփոխություններ և լրացումներ կատարելու մասին համաձայնագրի նախագծին հավանություն տալու մասին» ՀՀ կառավարության որոշման նախագիծը, որի վերաբերյալ առաջարկում ենք նախագծի N1 հավելվածի 1-ին կետի 2-րդ պարբերությունից հանել «(տրված՝ ՀՀ ՊԵԿ)» բառերը։

	Ընդունվել է։ Կատարվել է համապատասխան փոփոխություններ։

	3․ ՀՀ արդարադատության նախարարություն
	17․06․2025թ․

	
	N/27.3/26551-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«2016 թվականի նոյեմբերի 21-ին Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի ու «Վեոլիա Ջուր» փակ բաժնետիրական ընկերության միջև կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրում փոփոխություններ և լրացումներ կատարելու մասին համաձայնագրի նախագծին հավանություն տալու մասին» Հայաստանի Հանրապետության կառավարության որոշման նախագծի վերաբերյալ 
1. «2016 թվականի նոյեմբերի 21-ին Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի ու «Վեոլիա Ջուր» փակ բաժնետիրական ընկերության միջև կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրում փոփոխություններ և լրացումներ կատարելու մասին համաձայնագրի նախագծին հավանություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է հավանություն տալ համապատասխան համաձայնագրի նախագծին։
Իսկ Նախագծի 2-րդ կետով նախատեսվում է լիազորել Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի նախագահին «Վեոլիա Ջուր» փակ բաժնետիրական ընկերության հետ կնքել Նախագծի Հավելված N 1-ով սահմանված համաձայնագիրը։ 
Նախագծի նախաբանում՝ որպես լիազորող նորմ հղում է կատարվել մի շարք իրավական ակտերի, որոնք ըստ էության, չեն հանդիսանում լիազորող նորմեր սույն Նախագծի ընդունման համար, մասնավորապես՝ դրանք չեն լիազորում Կառավարությանը հավանություն տալ համապատասխան համաձայնագրին։ Միաժամանակ, պարզ չէ, և անհրաժեշտ է ներկայացնել լրացուցիչ հիմնավորումներ, թե ինչով է պայմանավորված և ինչ նպատակ ունի համապատասխան պայմանագրերում փոփոխությունները Կառավարության հավանություն տալու որոշմամբ իրականացնելը։
Բացի այդ, Նախագծի նախաբանում ««Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի,» բառերն անհրաժեշտ է հանել, քանի որ նշված իրավական ակտը և դրույթը վերաբերելի չեն սույն Նախագծին։
2․ Նախագիծը նախատեսվում է ընդունել նորմատիվ բնույթի իրավական ակտի տեսքով։
«Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետի համաձայն՝ նորմատիվ իրավական ակտը Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար։
Սույն դեպքում, նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը՝ անհրաժեշտ է Նախագիծը լրացուցիչ հիմնավորել։
3․ Նախագծի Հավելված 1-ով նախատեսվում է Վարձակալության պայմանագրի Ընդհանուր պայմանների հավելված 1-ի 1․4 կետով սահմանված «Հունիս 1, 2022թ․» տողով վճարման ենթակա գումարից պակաս վճարված 561,837,541.6 ՀՀ դրամի և «Հունիս 1, 2024թ․» տողով սահմանված վճարման ենթակա գումարից 368,009,404,4 ՀՀ դրամ վճարման մասով վճարումները հետաձգել։ Բացի այդ, նախատեսվում է, որ Կողմերը համաձայնվում են գնալ փոխզիջման և, ընդամենը 1,252,252,991 ՀՀ դրամի չափով, նվազեցնել 01.12.2024 թվականի դրությամբ Վարձակալի կողմից չվճարված վարձավճարի գումարից։ Մինչդեռ Նախագծի հիմնավորմամբ ներկայացված չէ նշված փոփոխությունների մանրամասն հիմնավորումները։
Վերոգրյալից ելնելով և հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը՝ գտնում ենք, որ Նախագիծն ունի վերանայման և հիմնավորման կարիք։ 
4․ Նախագծի Հավելված 1-ում առկա են մի շարք չհամարակալված պարբերություններ, ուստի առաջարկում ենք դրանք համարակալել, հետագայում նշված համաձայնագրում փոփոխություններ կամ լրացումներ կատարելու համար հղումներ կիրառելու ժամանակ խնդիրներից խուսափելու նպատակով։
5․ Նախագծի Հավելված 1-ի 1-ին կետում «վարձակալի» բառն անհրաժեշտ է փոխարինել «Վարձակալի» բառով։ 
6․ Նախագծի Հավելված 1-ի 3-րդ կետի 2-րդ պարբերության «ՎՊ ԸՊ» հապավումն անհրաժեշտ է վերանայել, նկատի ունենալով ամբողջ հավելվածում կիրառվող ձևակերպումները։ Նույն դիտարկումը վերաբերում է Նախագծի Հավելված 1-ի 5-րդ կետին։
Նույն դիտարկումը վերաբերում է Նախագծի Հավելված 1-ի ամբողջ տեքստում կիրառվող «ՎՊ» հապավմանը։
7․ Նախագծի Հավելվածի 4-րդ կետի 4-րդ պարբերությունում անհրաժեշտ է հստակեցնել «նշված աշխատանքները» ձևակերպումը, քանի որ պարզ չէ, որ աշխատանքների մասին է խոսքը։ Բացի այդ, նույն պարբերության «Համաձայնագրի» բառից առաջ անհրաժեշտ է լրացնել «սույն» բառը։
8․ Նախագծի Հավելվածի 4-րդ կետի 7-րդ պարբերության համաձայն՝ Կողմերը համաձայնվեցին, որ այդ աշխատանքների իրականացման ընթացքը վերահսկելու և արդյունքներն ընդունելու նպատակով կստեղծեն համատեղ աշխատանքային խումբ։
[bookmark: _GoBack]Առաջարկում ենք հստակեցնել, թե ինչ կարգով է ստեղծվելու նշված աշխատանքային խումբը։
	





















Ընդունվել է։ Կատարվել է համապատասխան փոփոխություններ։






Ընդունվել է կատարվել է համապատասխան փոփոխություններ



Ընդունվել է։ Կատարվել է համապատասխան փոփոխություններ։


Ընդունվել է։ Կատարվել է համապատասխան փոփոխություններ։ Ավելացվել է ՀՀ կառավարության 2003 թվականի հունվարի 30-ի 243-Ն որոշոմը։


























Ընդունվել է։ Կատարվել է համապատասխան փոփոխություններ։
Ընդունվել է։ Կատարվել է համապատասխան փոփոխություններ։




Ընդունվել է։ Կատարվել է համապատասխան փոփոխություններ։


Ընդունվել է։ Կատարվել է համապատասխան փոփոխություններ։


Ընդունվել է։ Կատարվել է համապատասխան լրացում՝ նշելով որ Վարձատու և Վարձակալի միջև կկնքվի Համաձայնագիր։

	4․ Հանրային ծառայությունները կարգավորող հանձնաժողով

	16․06․2025թ․

	
		№
	ՄՄ/34.3-Մ2-2/2803-2025




	«2016 թվականի նոյեմբերի 21-ին Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի ու «Վեոլիա Ջուր» փակ բաժնետիրական ընկերության միջև կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրում փոփոխություններ և լրացումներ կատարելու մասին համաձայնագրի նախագծին հավանություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	


Ջրային կոմիտե
